






IPAR AMERIKAKO EUSKAL ETXEEN 
ESKUALDE BILERA

 Ipar Amerikako Euskal Etxeek gorakada horren leku-
ko izan arren, kide kopuruen datu zehatzak ezartzea 
zaila izan da beti herrialde bakoitzaren pribatutasun 
legeen izaera errespetatuak izan direlako beti .

 
 Kide kopuruaren auziak Ipar Amerikako egoeraren 

irudi zalantzagarria hedatzearen arriskua ekar deza-
ke. Gertaera honek Estatu Batuetan du eragina ba-
tez ere, non Euskal Etxeen kide kopurua 6.647koa 
da, baina aitortutako izendunen kopurua ez da ezta 
1.900 kideetara heltzen.

 Bilera aurrera joan ahala, diru sarreren gaira igaro 
zen. Eusko Jaurlaritzak diru sarreren programak 
martxan ipini zutenetik legearen bataiatzearekin ba-
tera 1994an, NABOk federazio bezala urtero jaso 
dituen zenbateko ekonomikoen garapen kuantita-
tiboa erakutsi izan zen. Era honetan, bilerara ger-
turatu zirenen artean diru laguntzen irudi zabal eta 
kronologikoa adierazi zen. NABOren kasuan, Euskal 
Etxeen erregistroan federazio bezala izen emanda 
dagoenez, 50.000 euroko mugari esleitu behar da, 
martxan ipintzeko programa berezien salbuespen 
bereziak aurreikusten baldin ez badira. 

 

 

REGISTERED

 

REAL

6. irudia: Ipar Amerikako aintzatetsitako Euskal Etxeen 
kide kopuru orokorra.

7. irudia: Ipar Amerikako izenez aintzatetsi gabeko Euskal 
Etxeen kideen datuak.

8. irudia: 2017. urtean diru sarreren banaketa herrialdeka 
banatuta.

 Zuzendaritzaren arrakasta handiko programa azpi-

marragarrienetakoa Gaztemundu izan da betidanik. 
Bileran ere, Ipar Amerikako partaideen programa-
rekiko harreraren gainbegirada kronologikoa agertu 
zen.

 Beste hainbeste agertzea bilatu zen ere HABEren 
eskutik nahiz Etxepare institutuak Ipar Amerikan 
hornitutako hizkuntza programei dagokien alorrean 
murgildu zenean. Euskararen hezkuntzara bideratu-
tako aurrekontuak aurkeztu ziren eta

 Etxepare institutuaren azken urtearen hedapen 
egoeraren berri eman zen ere (294 ikasle, 6 lektore-
tza eta 8 katedra guztira).

 Klaseak hauen artean zenbatu daitezke: San Fran-
cisco, Los Banos, Rocklin, Elko, Reno, Denver, Ho-
medale, Boston, Boise, New York, Salt Lake City, 
Rock Springs, Bakersfield eta Home Mountain 
AEBetan; Québec Kanadan eta Mexiko D.F. Mexi-
kon.

 

 

8. irudia: Gaztemunduko partaide kopurua herrialdeka 
1995tik. Horiz AEBko datuak nabarmenduta.

9. irudia: Azken hamar urteetako diru laguntzak 
Ipar Amerikako Euskararen hezkuntzan.

>	 Basque Global Network plataformaren inguruko ai-
pamenak Kate Caminok azaleratu zituen. Katek era-
biltzaile bihurtu nahi ziren pertsonen feedbacka jaso 
zuen administrari den Astero publikazioaren zehar. 
Erabiltzaileek arazogarria ikusten zuten haien norta-
sun agirien informazioa partekatzea Eusko Jaurlari-
tzarekin. Gorka Alvarezek, puntu honetan aldaketak 
egin zirela adierazi zuen, LinkedIn sare sozialaren 
estekatze bati esker. Segurtasun ataza honen xe-
dea, erabiltzaile faltsuak edota iruzurrezko profilak 
ekiditea zela azaldu zuen.

>	 Ekialde eta Mendebaldearen arteko erlazioak ai-
patzerako momentuan, Bob Echevarriak bi euskal 
gizataldeen arteko distantzia geografiko ukaezinen 
auzia azpimarratu zuen. Xabier Berrueta, NABOko 
Pilota delegatuak, teknologiaren aurrerapausoak 
defendatu zituen kluben arteko komunikazioa in-
dartzeko. Egun “Zoom” plataforma erabilotzen ari 
dira bileren segimendua klub guztiekin hedatzeko. 
Valerie Arrecheak eta Mayi Petracek azken alditan 
arazoak izan zirela honen inguruan azaleratu zuten. 
Martin Goicoechea, NABOko Euskara delegatuak, 
Xabierrekin bat etorri zen, AISA hizkuntza platafor-
maren erabilgarritasuna aipatuz adibide bezala.

>	 Noel Fagoaga, Quebeceko delegatuak, haien ager-
pena NABOko bileretan oso positiboa ondoriozta-
tzen zuen. Distantzia geografikoei dagokionez argi 
utzi zuen Mendebaldeko kostatik eta Euskal Herritik 
distantzia berdinera dagoela AEBko Ekialdeko kosta. 
Beraz, errazagoa dute Euskal Herriarekin harrema-
nak mantentzea. “Egoera honek, Ekialdeko kostako 
beste klubekin baterako agenda bat sustatzera bul-
tzatzen du, Mendebaldean egiten den bezala. Tra-
bak, antolaketari dagokionez sortzen dira, federakun-
tza oinarri baten falta somatzen baita Ekialdean. Falta 
den solaskide kapaz hori NABO dela suposatzen da, 
baina hau Mendebaldean dago finkatuta”.

 
>	 Kate Caminok kostalde bien arteko egungo ezber-

dintasunik handiena euskal emigrazio motari da-
gokiola gogoratu zuen. Mendebaldeak, emigratu 
zuten lehendabiziko euskaldunen familiak jasotzen 
ditu, hiru edo lau belaunaldiko ondoretasun zurruna 
ordekatzen dituztenak. Ekialdean berriz, emigrante 
gazteagoak dira oinarritzen ari direnak, batez ere lan 
egitera edo ikastera joaten direnak. Haien mugikor-
tasuna handiagoa ondorioztatzen da.

>	 Argia Beristain, Boiseko klubeko kideak, haren ego-
naldia Washington D.C.en gogoratu zuen, aipatuz 
garapen eta aurrerapausu garrantzitsuak egin direla 
azken urteetan Euskaldun-Amerikar nortasuna adar-
katzeko Ekialdeko kostan. Euskara klaseak, Gabo-
netako ospakizunak eta umeentzako bestelako eki-
taldiak zenbatu ziren besteak beste.

Bigarren blokeko mahai 
inguruan sortutako 
aipamenak eta ekarpenak

>	 Aitor Inarra, NABOko Euskara koordinatzaileak, alde 
handiak existitzen direla Ekialde eta Mendebaldea-
ren artean azpimarratu zuen: “Ezin dira konparaketak 
egin kluben artean, adibidez Euskara arloan. Erakunde 
bezala NABOk laguntza eskeini dezake klubei, baina 
kluben konpromezua izan behar da muina eta NABO 
oinarria guztien arteko sustapen komuna bultzatzeko.”

>	 Lorea Palacios, Euskal Gizataldeekiko Aholku Batzor-
dearen Ipar Amerikako ordeazkariak, Mexikoko egoe-
ra nabarmendu zuen: “Euskara arloan adibidez, gure 
baliabide nahikoak dira, baina elkarrengandik hurbilago 
egon behar gara lankidetza elkartrukatzeko asmoz bes-
te Ipar Ipar Amerikako klubekin. Horren adibide on bat, 
Udaleku programaren hedapena izango litzateke”.

>	 Mayi Petracekek, NABOko Diruzain eta Coloradoko 
delegatua, zailtasunak direla gazteak klubetara era-
kartzeko eta euskal kulturarekin konprometitzeko, 
izan ere, egungo eskari kulturala izugarria baita leku 
guztietan.

 
>	 Elena Sommerrek, Vancouvereko delegatuak, haien 

egungo egoera azaldu zuen ere: “Ipar Amerikako 
Euskal komunitatetik isolatuta gaude Vancouverren. 
Kluba gero eta txikiagoa da, nahiz eta agenda erakar-
garriago bat egiten saiatu garen, batez ere umeen-
tzako. Euskal Herritik etorritako jende asko etortzen 
hasia da Vancouverrera, baino ez dute interesik adie-
razten Euskal kulturan, haientzat berri diren beste 
kulturenganako interesa azaltzen bait dute. Euskara 
klaseekin saiatu ginen, ondo joan zena denbora tarte 
batean, baina gero desagertzen amaitu zen.”

>	 Gorka Alvarezek, Kanpoan den Euskal Gizataldee-
kiko Zuzendariak, diru laguntzen kopuru muga ai-
patu zuen solasaldiaren eztabaidarako gai bezala. 
Kopuruak lagungarriak diren edo nahikoak diren 
jakin nahi izan zuen. Egun federazioek 50.000 euro-
ko muga dute eta Euskal Etxeek bestalde, 30.000 
euro ekimen kulturalentzako eta 10.000 euro azpie-
giturentzako. Kate Caminok, klub txikienek laguntza 
gehiagoren premia dutela azpimarratu zuen. Benan 
Oregi, Kanpoan den Euskal Gizataldeekiko tekni-
kariak, Eusko Jaurlaritzaren oinarrizko xedea fede-
razioei diru-laguntza ematea dela gogoratu zuen, 
hauek bait dira klub txikiak gertutik ezagutzen di-
tuztenak eta gehien zaintzeko ahalmena dutelako. 
Beraz federazioei bideratutako diru-laguntzen muga 
altuagoa da.

>	 Noel Fagoagak, diru laguntzen ekimen mota xedeei 
zegokionez galdetu zuen: “Eusko Jaurlaritzak zein 
motatako programak laguntzeko edo sustatzeko 
interesa du?” Gorka Alvarez Zuzendariak, diru la-
guntzen helburua ez zegoela ekimen motari helduta 
adierazi zuen: “Diru laguntzen xedea, Euskal Etxeek 
autonomoki aurrera eramaten saiatzen diren edo au-
rrera eraman nahi dituzten ekimenak laguntzea da. 
Klub batek proiektu berezi edo diferente bat aurrera 
eraman nahi badu, Zuzendaritza beti egongo da pro-
posamen horiek entzun eta baloratzeko”.

3.  FUTURE (GEROALDIA)

A) Bileraren azken txanpan behin sartuta, galdetegian 
jasotako hiru zutabeetako lehendabiziko arreta pun-
tua epe luzerako geroaldi estrategiari zegokion. Ipar 
Amerikako diasporaren egoera estuki dago eta ego-
ten segituko du hurrengo bidegurutze kontzeptual 
nahiz galderei:

 Guzti hauen ezartzea ezin izango litzateke posi-
ble ekimen tradizio luze eta esanguratsu bat gabe. 
NABOk, federazio bezala, Ipar Amerikako Euskal 
Etxeen arteko erlazioak zurruntzea bilatu du, pro-
gramen artikulazioa erraztu eta egutegi aktibo baten 
solidotzea bilatu du. Honen adibide, bileran azpima-
rratu ziren geroago garrantzia hartuz joango ziren 
sarbidezko une izandakoak. Hain zuzen ere:

 

B) NABOren filosofia, “Hezi + Birsortu = Betikotu” be-
launaldi diferenteei bideratutako lemapean garatu 
izan da hasieratik. Praktika hauen gaineko arreta 
nahiz jardunbide zehatzen aldarrikapena, euskal 
kultura zein ondareari dagokionez, NABO beraren 
ADNean aurki daiteke. Haren osagai estatutuetan, 
hain zuzen ere, hurrengokoa jasotzen baita:

 >  Sec. 1 Objects, c):

 “To educate and enlighten its members and their 
children and the general public in matters relating 
to the Basque people and their past and present 
culture, customs, habits, race, culture and heritage, 
and to disseminate information relating thereto and 
to encourage, support and help the preservation of 
the Basque language…”

 

 Heziketa programei dagokionez, funtsean izan diren 
euskal kulturaren difusio programa eta egitarau arra-
kastatsuak aipatu ziren bileran:

 

> Center for Basque 
Studies 

> BEO
> Ikastola 
> “BOGA” 
> Gaztemundu 
> Euskaletxeak 

> Basque Museum 
and Cultural Center

> Cenarrusa Center
> Udaleku
> Etxepare
> Euskalkultura
> About Basque 

Country

C) Bileraren azkeneko urratsak emateko, Ipar Ame-
rikako euskal gizataldeen geroaldirako estrategia 
posiblearen balorazio holistiko bat aditzera emateko 
asmoz, AMIA (SWOT) matrize baten analisiari ekin 
zitzaion. AMIA matrizeak aukera, mehatxu, indargu-
ne, eta ahulezia potentzial inguruan eragiketa pros-
pektiba egitea ahalbidetu zuen:

 

7. irudia: Ipar Amerikako AMIA 
Analisi Diagrama.

Solasaldiaren aberastasuna pizteko eta saioari amaiera 
emateko, miaketa galdera batzuk helarazi zitzaien ber-
taratu ziren Euskal Etxeen kideei, feedbackaren elkartru-
kea sustatzeko. Hurrengoak izan ziren aipatutako gaiak:

8. irudia: Ipar Amerikako “Ques-
tions for the Enquiry”ren la-
burpen grafikoa.

4. Questions for the Enquiry 
(Gogoetarako Galderak)

Bileraren azkenengo puntua, gertu dagoen 2019ko kon-
gresuaren lemaren inguruan jorratu zen. Izandako ibilbi-
deari so eginez, kongresuen gaiak gogoratu ziren irado-
kizun berriak bildu nahian:

1995: Euskadi Munduan / Building the future

1999: Euskadi Munduan eraikitzen

2003: Aurrera goaz

2007: Zubigintzan

2011: Guztion artean

2015: Diasporizatu!

2019: ???

>	 Bob Echevarriak, euskal nortasunaren inguruko Go-
goetarako Galderak behin entzunda, orain dela 30 
urte euskal kulturarekiko harremana definitzea erra-
zagoa zela argudiatu zuen: “Baliteke ni euskalduna 
ez izatea Euskara hitz egiten ez dudalako, baino eus-
kaldun-tasuna nire bihotzean egon da 45 urtez; egi-
nez eta ekinez”.

>	 Valerie Arrecheak, nortasuna norberak bere buruare-
kiko deskribapen auzi bat bezala hautematen zuen: 
“Norberaren kulturan aktibo mantentzea da, norbera-
ren nortasuna definitzen duena azken finean. Zentzu 
honetan hiru aspektu desberdin daitezke Ipar Ame-
rikako Euskal komunitatearen garapenean. Lehena, 
euskaldun inmigrante bezala sortutakoak dira (lehen-
dabizi ezarritako belaunaldien kasua). Bigarrena, 
euskal kulturaren barnean edo euskal familia batean 
jaio izana (kultura eta jende konkretu batekin berlo-
tzeko aukera). Eta hirugarrena, euskal kultura aukera-
tzeko egokitasuna (jakinda zer nolako norgehiagoka 
dagoen egun”. Euskal Etxearen papera defendatu 
zuen ere elkartze gune bezala, euskal kulturaren gai-
neko interesa duen edonorentzako.

>	 Kate Caminok, euskal kulturarekin identifikatzeak, 
euskaldun-tasuna ezartzen duela defendatu zuen. 
USAC ren papera aipatu zuen, Euskal Herria eta 
AEB arteko zubigintzan lantzen duen erakunde be-
zala.

>	 Lisa Corcosteguik, loturen garrantzia, besteak eus-
kal kulturan murgiltzeko eta kulturan eroso sentitze-
ko adore ematearen ekintzan, oinarritu zituen.

>	 Noel Fagoagak bestalde, euskal kultura besteenga-
nako bitartekaria bezala aintzakotzat hartzen zuela 
aipatu zuen: “Gure kasuan, trainera ekintzak abia-
puntua da jendea euskal kulturaren beste arloetara 
erakartzeko”.

 
>	 Elena Sommerrek ere, haren iritzia partekatu zuen 

euskal nortasunari buruz: “Euskal Herrian bizi iza-
nak edo kulturaren barnean urte batzuetan murgildu 
izanak, gure kulturara adaptazio argia azalarazten 
du. Azken hau bizi izandako pertsonak, euskaldun 
kontsidera dezake haren burua”.

Hirugarren blokeko 
mahai inguruan sortutako 
aipamenak eta ekarpenak

78



IPAR AMERIKAKO EUSKAL ETXEEN 
ESKUALDE BILERA

>	 Aitor Inarrak, azken Kanpoan den Euskal Gizataldee-
kiko Kongresua ekarri zuen gogora: “Han batu ziren 
pertsona ezberdinez osatutako taldeek, hurrengo 4 
urtetan aurrera eraman nahi genituen ekintzen ingu-
ruko iradokizunetan landu zuten. Klub txikiak lagun-
tzearen garrantzia izan zen xede eta iradokizun on bat. 
Baliteke, proiekzio handia izatearen sekretua, gauza 
txikietan lehenik oinarritzea izatea... Klub txikietan 
arreta ipintzea eta komunitate txikietan ereintzea.”

>	 Boise Universitytik etorritako Larraitz Ariznabarretak, 
euskaldun ez diren ikasleak euskal kulturaraino nola 
erakartzearen ardura azaldu zuen: “Hainbat dantzari 
ditugu Oinkari Taldean aktibo direnak Euskaraz ez daki-
tenak. Nola piztu hauen egarria Euskara ikasteko? Bali-
teke Ikastolaren garapena honen erantzuna izatea.”

>	 Martin Goicoecheak, teknologian oinarritu zuen Eus-
kararenganako eskaintza zabala eta eskuragarria 
egiteko: “AISA Sistema honen bitartez, Euskara edo-
zein pertsonak, edonon egonda eta mugarik gabe 
ikas dezake haren erosotasunetik, etxetik.”

6. argazkia: St. Pierre et Miqueloneko Euskal Etxearen 

ordezkariak Gorka Alvarez zuzendariarekin.

8. argazkia: Bilerara gerturatu ziren Euskal 

Etxeetako kideak

7. Argazkia, Ezkerretik hasita: Valerie Etcharren, 

Gorka Alvarez eta Annie Gavica.

9. argazkia: BCCko harrera aretoan ikusgarri den 

armarria.

10. argazkia: San Franciscoko BCCko sarreraren ikuspegia

11. argazkia: San Franciscoko BCCren kanpoaldean AEB izandako euskaldunek erabilitako gurdia

12. argazkia: Ezkerretik eskuinera: Pierre Etcharren, Iñigo Medina, Gorka Alvarez, Martin Goicoechea, 

Valerie Etcharren, MIchel Goicoechea eta David Lamoreux.

13. argazkia: BCCren 36. urteurrenaren programa barneko bazkari herrikoian izandako giro paregabea erakusgai.

14. argazkia: “Memoria Biziar” Sariaren 2017 urteko emanaldia. Aurtengo irabazlea, Valerie Arrecheak, Annie Gavica eta 

Gorka Alvarezen eskuetatik saria jasotzen.

15.  argazkia: Joko Garbi eta Esku Pilotako taldeen partaideak, Benan Oregi, Gorka Alvarez eta 

Xabier Berrueta Federazio buruarekin batera, besteak beste.

ESKUALDEKO BILERA 
ERDI ETA 
HEGOALDEKO 
AMERIKA

2018
Mar del Plata



2018ko azaroaren 2an, ostiralez, Argentinako Mar de 
Plata hirian eta Kanpoan den Euskal Komunitatearen-
tzako Zuzendaritzak antolatuta, Erdi eta Hego Ame-
riketako II. Eskualdeko Bilera egin zen, hiri horretako 
“Denak Bat” Euskal Etxearen 75. urteurrena zela-eta 
ospatzen ari ziren Euskal Aste Nazionala aprobetxatuta. 

Gonbidatuen akreditazioaren ondoren, aurkezpen txan-
da egin zen, eta Gorka Alvarez Kanpoan den Euskal 
Komunitatearentzako zuzendariak azalpenak eman zi-
tuen bileraren dinamika, programa, mintzaldi eta abarrei 
buruz.   
 
Bilera hasteko, Zuzendaritzak azalpenak eman zituen 
hainbat gairi buruz: bere ohiko programekin lotutako 
berriak (euskal etxeentzako diru laguntzak, egoera la-
rrian dauden pertsonentzako laguntzak, Gaztemundu, 
euskal gizataldeen alorrean espezializatzeko bekak, 
euskaletxeak.eus ataria eta Basque Global Network), 
Euskal Diasporaren Eguna, Euskal Diasporaren Artxi-
boaren sorrera eta 2019. urtearen amaieran egitekoa 
den Euskal Gizataldeen VII. Mundu Batzarraren pres-
takuntza.    

Gogoeta egin zen 8/94 Legearen indarraldiaz, alor ho-
netako esparru arauemaile gorena dena eta 2019an 25 
urte bete dituena. 
 
Euskal etxeentzako diru laguntzekin hasita, 2017 eta 
2018ko datuak emateaz gainera, eskaerak egiteko 
aholkuak berrikusi ziren, baita Zuzendaritzak deialdi ba-

koitzean aintzat hartzen dituen justifikazioak ere. Par-
te hartzaileek galderak eta kezkak planteatu zituzten. 
Hona hemen aipagarrienak:

>	 Diru laguntzak aurkeztean ziurtagiri digital bat erabil-
tzearen komenigarritasuna. Zuzendaritzaren erantzu-
na izan zen zailtasun teknikoak eta juridikoak daudela 
IZENPEk (euskal erakunde ziurtatzaile ofiziala) ziurta-
giri digital indartsuak jaulkitzeko. 

>	 Ebaluazioak eta puntuak argitaratzeko aukera. Zu-
zendaritzak erantzun zuen printzipioz ezin duela 
horrelakorik egin, datuak babesteko legearengatik, 
baina euskal etxe batek horrelako eskari bat egin 
duenean, beti eman zaiola bere ebaluazioaren berri.   

>	 Venezuelak behin baino gehiagotan aipatu zuen eus-
kal etxeen eta euskal administrazio publikoaren arte-
ko harremanen burokratizazioak eragiten duen traba.   

Egoera larrian dauden pertsonentzako diru laguntzei da-
gokienez, 2017 eta 2018ko deialdien datuak emateaz 
gainera, laguntzak arautzen dituen dekretuan egitear di-
ren erreformak azaldu ziren:

>	 Euskal etxeen figura juridikoa “entitate kolaboratzai-
le” izango da, eta, ondorioz, dagozkion hitzarmenak 
izenpetu beharko dituzte eskaerak aurkeztean. 

>	 Irizpide ekonomikoak eguneratzean, herrialde bakoi-
tzaren errealitate sozioekonomikora egokituko dira 
adierazleak. 

>	 Euskal etxeetako bazkideak izango dira xede publiko 
nagusia (hau da, euskal gizatalde “antolatua”), euskal 

jatorria akreditatzen duten euskal gizataldeko beste 
kide batzuk baztertu gabe.     

>	 Euskal etxeek dekretuaren zirriborroaren berritasun 
guztiak balora ditzaten, entzunaldi publikoko epe bat 
ezarriko da.

Pertsona batek adierazi zuenez, egoera larrian dauden 
pertsonek askotan ez dute modurik kuota ordaintze-
ko. Zuzendaritzak erantzun zuen arazo horretan eus-
kal etxeak hartu behar duela erabakia: pertsona horiei 
bazkide atxiki izaten utzi, kuotarik ordaindu gabe, etab. 
Pertsona horiek bazkide gisa badaude euskaletxeak.
net erregistroan, bazkidetzat hartuko dira. 

Laguntzen gehiegizko burokratizazioa ere aipatu zen. 
Zuzendaritzak erantzun zuen prozedurek araututa egon 
behar dutela, ahalegintzen bada ere ahalik eta sinplee-
nak izan daitezen.

Halaber, Itzulitako Euskal Emigrantearen Ziurtagiriari 
dagokionez, esan zuen 2018an 20 eskari egin eta bost 
ziurtagiri eman zirela (denak Venezuelan bizi ziren per-
tsonei).  Aurten, eskari gehiago jasotzen ari dira. 

Gaztemundu 2019 programari dagokionez, Zuzendari-
tzak adierazi zuen parte hartzaileek jasoko duten forma-
kuntza erakunde kulturalen gestioari buruzkoa izango 
dela, eta haien egonaldia bat etorriko dela denboran 
Mundu Batzarrarekin, 2015-2019 Lau Urteko Planean 
jaso zen moduan. 

Euskal gizataldeen alorrean espezializatzeko bekei da-
gokienez, iragarri zen 2019ko deialdia martxo-apirilean 
argitaratuko dela gutxi gorabehera, dekretu bakar ba-
tean bildu ondoren Kanpo Harremanetako zuzendaritzen 
araudiak.

Zuzendaritzak bereziki nabarmendu zuen garrantzitsua 
dela euskal etxeek beren datu guztiak euskaletxeak.eus 
atariko erregistro ofizialean eguneratuta edukitzea, eragin-
korki erantzuteko kanpoko eragileen informazio eskaera 
gero eta handiagoari eta modu egokian baloratzeko diru 
laguntza eskaerak. Gainera, erabiltzen duen asteko bule-
tin digitala ere aipatu zuen, euskal diasporarentzat interes-
garriak diren albisteak eta berriak zabaltzeko.
 
Basque Global Network egitasmoari dagokionez, adiera-
zi zen dagoeneko 1.200 lagunek eman dutela izena, eta 
lanean ari dela sarea hobetzeko eta pertsona gehiago 
erakartzeko.
 
Zuzendaritzak eskerrak eman zizkion euskal komunitate 
osoari Euskal Diasporaren Egunean parte hartzeagatik 
(2018koa izan zen irailaren 8ro egingo den ospakizun 
honen lehen edizioa). 60 bat euskal etxek parte hartu 
zuten. Euskal etxe bakoitzean hartutako irudiez osatu-
tako bideo bat ikusi ondoren, Zuzendaritzak bilkuran bil-
dutakoak animatu zituen ospakizun enblematiko honekin 
jarraitzera.  

Azkenik, Euskal Diasporaren Artxiboaren sorrera iraga-
rri zen. Bilboko Euskadiko Artxibo Historikoan kokatua, 

helburu izango du migrazioen interpretazio zentro bat 
sortzea, lotura egingo duena egungo immigrazio kon-
tzeptuaren eta egiaztapen baten artean: hots, euskaldu-
nak ere migratzaileak izan direla eta badirela. Materialak 
ordenatzeko eta katalogatzeko lanak 2019ko udan ha-
siko dira. Zuzendaritzak artxiborako dokumentazioa, ar-
gazkiak eta era guztietako materialak eskatu zien euskal 
etxe guztiei. 

Kaferako atsedenaldi baten ondoren, Irene Larraza Etxe-
pare Institutuko zuzendariak mintzagai izan zuen insti-
tutuak egiten duen lana eta, zehazki, Euskara Munduan 
programa.  Bileran bildutakoek hainbat proposamen 
planteatu zituzten:
 
>	 Hego Konoan euskara eta euskal kulturari buruzko 

katedrak sortzea, Euskal Herriarekiko loturak sendo-
tzeko modu gisa. 

>	 Diasporaren literatura lan eta lekukotasunen errolda 
sortzearen komenigarritasuna, eta euskal diaspora 
osoak parte hartzea.

>	 Patagoniaren arazoa: mugitzeko eta euskara irakaste-
ko zailtasunak. 

>	 Umeentzako material pedagogikorik eza eta hori kon-
ponduko duen esparru instituzional baten beharra.  

Ondoren, bilkuran ziren federazioek (FEVA, FIVU eta Ve-
nezuelako Federazioa) gai hauek aipatu zituzten, labur: 
 

AR-2371, Buenos Aires, Argentina, Federación de 
Entidades Vasco Argentinas - FEVA

Ardatz tematikoak:
1.	 Euskara: Argentinan Euskaraz programari dagokio-

nez, nabarmendu zen komeni dela irakasleak treba-
tzea eta, batez ere, arreta ikasle gazteenengan ipin-
tzea.  

	 Lorpen gisa, euskararen irakaskuntza-ikaskuntza 
akreditazioak aipatu ziren. 

	 Egungo arazoak: leku batzuetan aurrez aurreko ira-
kaslerik ez edukitzea, distantziengatik; beste modu 
batzuk erabiltzea planteatu zen.

2.	 Gazteak (Gaztemundu eta Trukeak): belaunaldi erre-
leboaren arazoa aipatu zen. 

	 Aldaketa batzuk proposatu ziren Gaztemundu pro-
graman:
>	 Plaza kopurua handitzea (Zuzendaritzak eran-

tzun zuen ez dagoela aurrekonturik). 
>	 Ez bikoiztea euskal etxe bereko kideen kopurua. 

Zuzendaritzak erantzun zuen hori egiten dela au-
kera emateko puntuazioa gainditu duten eska-
tzaileei, aintzat hartu gabe zer euskal etxetakoak 
diren. 

>	 Ez zen egokitzat hartu “lehenago Euskal Herrian 
egon ez izana” balorazioa.

>	 Muga adina zabaltzea eskatu zuten. Peru, Uru-
guai eta Brasil ere bat etorri ziren proposamen 
horrekin, muga 40 urtetan jartzea iradokiz. 

>	 Tailerrak sortzea Gaztemundun egon direnek 
beren esperientziaren berri emateko, egonaldian 
sortutako materiala partekatzeko, etab. Euskal 
etxeetan itzulkin bat egon dadin: programaren bi-
dez trebatu den pertsonak gero zerbait “sortzea”, 
eta bere euskal etxearekin konprometitzea. Zu-
zendaritzak berretsi zuen itzultzea aipatzen dela 
dekretuak ezartzen dituen betebeharren artean; 
programan parte hartu duen pertsonak euskal 

etxeari zerbait itzultzea (13. artikulua). Euskal 
etxe bakoitzaren esku dago baldintza hori betea-
raztea. Bestetik, euskal etxearena da aurkezten 
duen hautagaiaren gaineko erantzukizuna; on-
dorioz, ez dute zentzurik parte hartzaileei eginiko 
objekzioek.

3.	 Haurrak: Lavallolen eginiko ‘txikien’ elkarretaratzea 
eta haien monitoreak gaitzeko tailerra: nabarmendu 
zen arreta gazteengan eta baita umeengan ere jar-
tzearen garrantzia.  

4.	 Necocheako “Hator Hona” eta Villa Maríako “Anima 
Zaitez” programen emaitza positiboak aipatu ziren.

UY-2363, Montevideo, Uruguai, Federación de Insti-
tuciones Vascas de Uruguay - FIVU

Ardatz tematikoak: 
1.	 Lidergoa, Gaztemunduren tematika gisa: belaunaldi 

txandaketaren arazoa. Mundu Batzarrean proposa-
tzea. Diziplina anitzeko Gaztemundu bat planteatu 
zuten. 

	 - Adin tartea handitzea: gaur egun gaztetzat hartzen 
dira 18-40 urtekoak.

2.	 Mus jokoa kultura ondare ukiezin deklaratzea eta 
euskal diaspora osoan sustatzea. 

3.	 Eusko Jaurlaritzak ez bidaltzea liburu bilduma hu-
tsalik euskal etxeetara, tematika espezifikoko mate-
rial grafikoa baizik (Historia, Dantza, Artea, Euskara, 
Musika, Gastronomia, Kirolak, etab.): eskaera hori 
egin zuten kontuan hartuz zein zaila den material ho-
riek herrialdean sartzea. 

VE-2583, Federación de Venezuela eta VE-2522, Ca-
racas, Venezuela, Centro Vasco de Caracas

Ardatz tematikoak:
1.	 Nola kudeatu euskal etxe bat ekonomia hiperinfla-

zionista batean: kanbio tasaren arazoa. 
2.	 Nola erantzun Venezuelako krisi humanitarioari, gure 

komunitateari laguntzeko. 
	 Gainera, gai hauek ere aipatu zituzten:

>	 “Tierra y Gracia” fundazioa: euskal-venezuela-
rrak, Eusko Jaurlaritzaren laguntzaz herrialdera 
laguntza humanitarioa bidaltzeari ekin diotenak.   

>	 Gazteak euskal etxeetako zuzendaritzetan sar-
tzearen garrantzia. Belaunaldi txandaketaren 
arazoa. 

>	 Proposamena: 2-3 urtetik behin, kultura jaialdiak 
egitea Latinoamerikako euskal etxeetan. Euskal 
etxe bakoitzean, 2-3 urtetik behin. Helburua: 
gazteak erakartzea. 

	 Euskara zabaltzearen egokitasuna ere aipatu zuten, 
abestien, bertsoen eta azalpen bideoen bitartez.

Federazioen hitzaldiak amaitu ondoren, atsedenaldi bat 
egin zen bazkaltzeko. Harremanak egin eta ideiak eta es-
perientziak trukatzeko balio izan zuen. Bilkurarekin jarrai-
tu aurretik, Juan Pedro Arinek, EiTBren izenean, aplikazio 
berri bat aurkeztu zuen euskal telebista ikusteko “Smart 
TV” telebisten bidez. 

Ondoren, aurretik aztergaiak proposatu zituzten eus-
kal etxeek beren kezkak eta planteamenduak azaldu 
zituzten. 	

AR-2302, José C. Paz, Argentina, Centro Vasco Toki 
Eder

1.	 Loturak eta elkarrekintza bultzatzea berdintasun ar-
loan lan egiten duten euskal erakundeekin.

2.	 Euskal etxeetan genero ikuspegia sartzearen garran-
tzia eta gai hau aztertzen duen kolektibitatea aintzat 
hartzea. 

3.	 Hitzaldiak, erakusketak eta abar sustatzea eta gene-
ro politikak ezartzea. 

AR-2572, Buenos Aires, Argentina, Centro Vasco 
Francés

1.	 Euskal kultur trukerako agenda sortzea Hego Kono-
rako.

2.	 Tokian tokiko historien ikerketa sustatzea, euskal 
etxeei, pertsonaiei, euskaldunen ekimenei eta abarrei 
buruzkoa. Euskal Historia eta Kulturari buruzko Aldiz-
kari Akademiko bat sortzea Erdi eta Hego Amerika-
rentzat, Lapridan egiten den bezala Arturo Campion 
ikasketa zentroaren Guregandik argitalpenarekin.  

3.	 Euskal Diasporaren Aholku Batzordea: giza baliabi-
deei buruzko “aldian behingo errolda” bat egin behar-
ko du munduko euskal etxeetan, arreta berezia jarriz 
euskal kulturaren aldeko ekintzaileengan eta toki edo 
eskualde mailan eragina duten pertsonengan.   Errol-
da lau urtetik behin egingo da, bat etorrita denboran 
Kanpoko Euskal Gizataldeen Mundu Batzarrarekin, 
eta aukera emango du horrek euskal etxe guztien 
datu basea eguneratzeko.

4.	 Proposamen instituzional eta kultural bat gauzatzea, 
FEVA eta Patagoniako euskal etxeen artean, loturak 
estutzeko eta distantziak ezarritako oztopoak gaindi-
tzeko.  

5.	 Euskal etxeen bilkura iraunkorrerako esparru bat 
sortzea euskal erakunde bat baino gehiago dituzten 

hirietan, ekintzak eta kultura jarduerak koordinatu 
eta bateratzeko: BsAs Celebra-rekin koordinatzeko, 
Euskal Diasporaren Egunarekin koordinatzeko, etab. 
Diaspora antolatu eta batu gisa agertzea. Aurten, De-
legazioak El viaje de Agirre zine zikloa antolatu du, 
Kirschner Kultura Zentroan (CCK), Buenos Aireseko 
euskal erakundeen partaidetzaz (erakundeen ordez-
kari bana eztabaida mahaietan).  Esperientzia oso 
positiboa izan da eta asmoa da era honetako topake-
tekin jarraitzea.  

  

AR-2573, Viedma, Argentina, Aberri Etxea

1.	 Kultura jarduerak eta topaketak antolatzea Patago-
nian, distantziak gainditzeko eta eskualde patagoni-
koan euskararen eta euskal kulturaren transmisioa 
indartzeko.  

2.	 Euskara irakasleen ordainketaren gaia aztertzea: 
beste parte hartzaile batzuek gai bera planteatu 
zuten. Irene Larrazak esan zuen aspaldi txikitu zela 
nabarmen Euskara Munduan egitasmoaren aurre-
kontua eta bere helburua dela berriro handitzea, ira-
kasleen ordainketak  ere handitzeko. Nolanahi ere, 
motel doan prozesu bat da.

3.	 Euskal filmei buruz gogoeta egitea: katalogoan film 
bikoiztuak edo azpitituludunak sartzeko beharra.  

4.	 Barnetegien egoitza izateko irizpideak ezartzea.
5.	 Patagoniako euskal etxeen problematika aipatzea 

(“Patagoniarantz” programa).
6.	 Agerian uztea Gaztemundun parte hartzeko haien 

ezintasuna: ikasiko duen gazterik ez dagoenez, 
ezin dute euskal etxeetan irakatsi. Gazteak ez ezik, 
haurrak ere trebatu behar dira. Kasu honetan, Pa-
tagoniaren arazoa bikoitza da: alde batetik, Ezeiza 
aireporturainoko distantzia (Eusko Jaurlaritzak ez 
du kostua bere gain hartzen); bestetik, Patagoniako 
euskal etxe guztiak ez daude ofizialki aitortuak Eus-

ko Jaurlaritzaren erregistroan: adibidez, Neuquén 
edo San Martín de los Andes.    

Halaber, gogoeta egin zuten ere umeekin lan egitearen 
garrantziaz, halako moldez, non gazte bihurtzean euskal 
etxeari lotuta jarraituko duten. Alde horretatik, Saltoko 
ordezkariak adierazi zuen futbol txapelketa antolatzen 
dutela; Flores eta Euskal Erriako-ek pilota eskolak aipatu 
zituzten elementu eragile gisa. Azkenik, “Patagoniarantz” 
programa aipatu zen. 

CL-2331, Viña del Mar, Txile, Eusko Etxea - Casa 
Vasca de Valparaíso

Belaunaldi txandaketaren arazoa aipatu zuten bereziki: 
euskal jatorria duten gazte asko daude eskualdean. As-
kok badakite hori, baina beste askok, ez. Lehenengo be-
launaldia hiltzen ari da eta hirugarrenak ez du informazio 
handirik. Ez da transmisiorik egon belaunaldiz belaunaldi. 
Unibertsitate eremua denez, bi programa jarri dituzte mar-
txan gazteak erakartzeko:   
1.	 80 gazte euskaldun inguru daude unibertsitatean 

(trukeak). Jarduerak egin nahi dituzte gazte horiekin. 
Besteak beste, apartamentu bat prestatu dute Euskal 
Etxearen egoitzan (bi gela, livinga eta jangela), hiru 
ikasle gutxienez hartzeko, bizitokiaren truke ekarpena 
egin diezaioten Euskal Etxeari. UPV/EHUn zabaltzen 
ari da egitasmoa. 

2.	 Euskal apaiz batek (Aita Kepa) sortutako ikastetxe 
bat dago, prekarietate egoeran dauden 1.800 ikas-
lerekin. Ikastetxearen xedea da euskal kultura zabal-
tzea. Euskal Etxea irakasleak trebatzen ari da, euska-
ra, dantzak eta kirola erakusteko euskal jatorrikoak ez 
diren ikasleei.

 

AR-2319, San Nicolás de los Arroyos, Argentina, 
Centro Vasco Euskal-Etxea San Nicolás

Hilean behin, hainbat hezkuntza mailatako ikasleentzat 
sukaldatzen dute (Etxe Nasaia). Urte bukaeran, segur-
tasun handiko espetxe batean hasiko dira sukaldatzen. 
Gizartera zabaltzeko modu bat da, “Laurak Bat”-ek egi-
ten duen moduan Buenos Aires Celebra al País Vasco 
egitasmoarekin.

BR-2400, São Paulo, Brasil, Eusko-Brasildar Etxea

2011ko Mundu Batzarrean egin zuten bezala, enpresa 
jardueren eta ekitaldien bidez euskal etxeentzat baliabide 
ekonomikoak sortzearen gaia planteatu zuten. 

PY-2570, Asunción, Paraguai, Euskal Etxea Jasone

Aipatu zuten egokia litzatekeela bekak sortzea bertako 
herritarrentzat.

CU-3857, La Habana, Kuba, Asociación Vasco Nava-
rra de Beneficencia

Kezka nagusia dute beren komunikazioen kalitate txarra, 
informazioa Euskal Etxeko bazkideei helarazteko dituz-
ten zailtasunak. Internet abiadura ez da nahikoa informa-
zioa bidaltzeko bazkideei eta beste euskal etxeei. Inter-
neten material digitala eskuratzeko beharra. Urte honen 
amaieran, Euskal Etxearen web orria zabalduko da.

PE-2347, Lima, Peru, Limako Euskal Etxea

1.	 Proposatu zuten euskal etxeek Aholku Batzordean 
duten eskualde ordezkaritza arautzea: txandaka-
ko batzordekideak izendatzea (ordezkoak) euskal 
etxeen eta Zuzendaritzaren arteko harremanetan 
laguntzeko. Zuzendaritzak proposatu zuen kide bat 
eta hiru ordezko aukeratzea (2019ko Mundu Batza-
rrean proposatuko du). 

2.	 Erdi eta Hego Ameriketako eskualde honetan kultu-
ra lehiaketak egitea proposatu zuten.

Gainera, elkartasun adierazpenak egitearen alde ager-
tu ziren: adibidez, elkartasuna adierazi zioten Madrilgo 
Euskal Etxeari (pintadak egin zizkioten fatxadan). Jakina, 
euskal etxe bakoitzak erabakitzen du zer jarrera hartu 
gutxi-asko politikoak diren era honetako gaietan. Dena 
dela, kasu honetan adibidez, Eusko Jaurlaritzak adieraz-
pen ofizial bat egin zuen ekintza hori gaitzesteko. 

SV-2337, San Salvador, El Salvador, Centro Vasco de 
El Salvador Euskal Etxea

Adierazi zuten aldaketak egitear daudela legedian diru 
zuriketari aurre egiteko.

AR-4203, Posadas, Argentina, Asociación Civil Cen-
tro Vasco Misiones Euskal Jatorri

1.	 Eskatu zuten Gaztemundun parte hartzeko adina 
zabaltzea edo beste programa bat sortzea 35 urte-
tik gorako pertsonentzat, beren bazkideen artean ez 
dutelako adin horretako gazterik. 

2.	 Proposatu zuten arautzea FEVAko Zuzendaritza Ba-
tzordearen osaera, euskal etxe handienak edo Bue-
nos Airesekoak izan ohi direlako nagusi. 

3.	 Proposatu zuten ere herrialdeko euskal etxeetan 
deszentralizatzea FEVAk proposatzen dituen jardue-
rak. 

	 Gainera, mus jokoaren garrantzia aipatu zuten gaz-
teak erakartzeko euskal etxeetara.

AR-3535, Buenos Aires, Argentina, Escuela de Len-
gua Vasca de Buenos Aires Euskaltzaleak

1.	 Euskara:
> Euskara irakasteko programa Etxepare Institutua-

rekin elkarlanean.
> Ordukako ordainketa euskara irakasleei, talde txi-

kietan nagusiki.
> Euskara ikasleentzako barnetegiak.
> Jarduerak euskaraz inguruko euskal etxeekin el-

karlanean.
2.	 Belaunaldi txandaketa (“trikipoteoa” gazteekin).

AR-2295, Chivilcoy, Argentina, Centro Vasco Argen-
tino Beti Aurrera

“Kultura Birak” programa berriro martxan jartzea eskatu 
zuten.

BR-2325, São Paulo, Brasil, Eusko Alkartasuna de 
São Paulo

Ez zuten hitza hartu, jadanik aztertu zirelako aurretik 
proposatu zituzten gaiak:
1.	 Eskualdeko Bileretan eta Mundu Batzarretan, po-

nentzia gehiegi daude, eta denbora gutxi euskal 
etxeetako ordezkariek eguneroko bizitzako beren 
esperientziak trukatzeko: hedapena eta komunika-

zioa, bazkide berriak erakartzea, euskal diasporaren 
etorkizuna, etab. Planteamendu berri bat egitea. 

2.	 Gaztemundu programako ohiko formakuntza jar-
duerek kanpoan uzten dituzte euskal etxe txikietako 
ordezkariak (euskal etxe horietan eskuarki ez dago 
jarduera horietan parte hartzen duen gazterik).

CO-2599, Caldas, Kolonbia, Fundación Centro de 
la Cultura Vasca Gure Mendietakoak (azkenean ez 
zuen hitza hartu )

Aurreko kasuan bezala, ez zuten hitza hartu, jadanik az-
tertu zirelako kezkatzen zituzten gaiak (besteak beste, 
beren eskualdeko euskaldunen memoria historikoa be-
rreskuratzearen garrantzia).

Horrela, euskal etxeetako ordezkarien txanda amaitu 
zen (aurreikusitako ordua baino lehen), eta atsedenaldi 
bat egin zen. Azkenik, Iñigo Urkullu Lehendakariak hartu 
zuen hitza Eskualdeko Bilera amaitzeko, eta bertan izan 
ziren ere Marian Elorza Kanpo Harremanetarako Idaz-
kari Nagusia eta Sara Pagola Mercosurreko Euskadiko 
ordezkaria.

 

Honako hauek izan ziren Gorka Alvarez Kanpoan den 
Euskal Komunitatearentzako Zuzendariaren hitzak Es-
kualdeko Bileraren amaieran: 

Lehendakari jauna.

Kanpo Harremanetarako Idazkari Nagusi anderea.

Eusko Jaurlaritzako kideak.

Euskaditik etorritako kazetariak.

Arratsalde on denoi eta ongi etorri Erdi eta Hego Ameri-
ketako Euskal Etxeen Eskualdeko bilera honetara.

Egun osoa daramagu lanean Euskal Etxeen oraina azter-
tzen, baina batez ere etorkizunera begiratzen.

Ongi etorri Erdi eta Hego Ameriketako Euskal Etxeen Es-
kualdeko bilerara. 

Egunean zehar, aztergai izan ditugu gaur hemen ordez-
karitza duten komunitateak kezkatzen dituzten gaiak, 10 
herrialdetatik etorriak: Argentina, Uruguai, Venezuela, 
Txile, Kuba, Peru, Kolonbia, Brasil, Paraguai eta El Sal-
vador.

Bilera hau Euskal Gizataldeen V. Mundu Batzarrean egin 
zen eskaera baten emaitza da. Batzar arteko gogoeta 
gune bat, hiru eskualdetan banatua: 

-2017 Paris. Europa, Asia eta Ozeania.

-2018 San Francisco. Mexiko, AEB, Kanada eta Saint 
Pierre et Miquelón.

-2018 azaroa, Mar del Plata. Erdi eta Hego Amerika.

Mandatua bete dugu eta dagoeneko 2019ko Mundu Ba-
tzarrari begira gaude.

Zuzendaritzaren programei buruzko azalpenak eman di-
tugu: diru laguntzak, egoera larrian dauden pertsonen-
tzako laguntzak eta Gaztemundu, besteak beste.

Euskararen gaia diaspora kezkatzen duen gaietako bat 
da, eta, ondorioz, Euskara Munduan edo Argentinan 
Euskaraz programak ditugu abian. Irene Larraza Etxe-
pare Institutuko zuzendariaren azalpenak entzun ditugu. 

Ideiak eta esperientziak trukatu ditugu ere euskal kultu-
raren balioak zuen eskualdeetan duten transmisioaren 
inguruan. Belaunaldi erreleboa da munduko euskal giza-
talde handiena –Erdi eta Hego Ameriketakoa– kezkatzen 
duen beste gaietako bat. Baita gazteekin egin beharreko 
lana ere, eta euskal etxeetako etorkizuneko zuzendarien 
formakuntza.

Euskal diasporaren memoriaren transmisioa eta heda-
pena –gure herriaren memoria– kezkatzen gaituen beste 
gaietako bat da. Beti kantari izan den herri baten kantu 
ahaztua.

Bestetik, hizpide izan dugu euskal etxeetan berdintasun 
politikak ezartzearen beharra, eredutzat harturik Euska-
din egiten ari den lana. Baina baita jardunbide horiek 
euskal gizataldeak bizi diren herrialdeetara zabaltzea ere.

Venezuelak bere egoera kezkagarria azaldu digu: bi eus-
kal etxeak eginahalak eta bi ari dira egiten lanean jarrai-
tzeko eta egoerari aurre egiteko.

Komunikazioaren aroan gaude eta euskal etxeak ez dira 
salbuespen. Jakitun dira komunitateetara eta mundura 
zabaltzeko ematen dituen aukerez, uko egin gabe aurrez 
aurreko harremanari.

Euskal Herriko gazte nahiz herritarren eta diaspora-
ren arteko trukea mesedegarria da, eta bultzada eman 
behar diogu. Trukeek ez dute soilik kulturalak izan behar, 
eta euskal gizarteak diasporara hurbildu egin behar du, 
eta diasporak, euskal gizartera.  

Azken batean, arazoak aztertu ditugu, baina batez ere 
jardunbide egokiak trukatu ditugu, eta etorkizuneko kon-
promisoak.

Bukatzeko, Lehendakari jauna, hemen dugu XXI. mende-
ko Erdi eta Hego Ameriketako Euskal Diaspora. Lanean 
jarraitu nahi duen komunitatea, etorkizunari aurrez aurre 
begiratzen diona. Bilera honetan eta aurreko eskualdeko 
bileretan egindako gogoetak izango dira 2019ko Mundu 
Batzarraren oinarriak, elkarrekin lan egiteko. Eta lana ba-
dugu aurretik! Ez da erronka makala!

Lehendakari jauna, hemen duzu Erdi eta Hego Ameri-
ketako diasporaren ordezkaritza zabala. Euskal jatorriaz 
harro dauden gizon eta emakumeak, baina batez ere la-
nerako gogoz daudenak, gure komunitateen orainaren 
eta etorkizunaren alde lan egiteko, batera egin behar 
dugun lana.

Eskerrik asko.

Azkenik, Iñigo Urkullu Lehendakariak hartu zuen hitza 
amaiera emateko Erdi eta Hego Ameriketako II. Eskual-
deko Bilerari:

Lagun agurgarriak!

Ze poza Mar del Platara etortzea eta hamar herrialdeta-
ko euskal komunitateen ordezkariekin elkartzeko aukera 
izatea.

Ohorea eta atsegin handia da niretzat Mar de Platara 
etorri eta tarte bat igarotzea zuokin guztiokin, 10 herrial-
detako euskal komunitateen ordezkari zaretenokin. 

“Mendi artean ezkutaturik, mendebaldeko Pirinioen hegal 
bietan, Euskal Herriak mendez mende gorde ditu bere 
hizkuntza zaharra, usadioak eta antzinako araubidea”.

Horrelaxe deskribatu zuen Euskal Herria Wilhelm von 
Humboldtek 1799an euskal lurraldeetara egin zuen bi-
daiaren ondoren.

Gaur, zuok guztiok gure Herriaren parte zarete, XV. men-
detik aurrera eta batez ere XIX. mendeaz geroztik, Piri-
nioen magala utzi eta Ameriketara –“promes handiaren 
lurraldera”– etorri ziren euskaldunen ondorengoak. 

Batzuk beren borondatez etorri ziren; gehienak, beha-
rrak bultzatuta. 

Urteak eta mendeak joan dira, eta, gaur, euskaldunen 
irudia lotuta dago zintzotasunarekin, seriotasunare-
kin, lanarekin eta konpromisoarekin. 

Euskal Herriak munduan duen irudi ona diaspora anto-
latu eta eredugarri baten emaitza ere bada. Harrera egin 
dion lurraldera egokitzen jakin duen diaspora, jatorriari 
uko egin gabe. 

Argentina, Venezuela, Uruguai, Txile, Kuba, Kolonbia, 
Brasil, Peru, Paraguai eta El Salvador euskal emigrazioa-
ren jomuga nagusi izan ziren. Herrialde horietan, euskal 
gizataldeak antolatu ziren, eta haien ordezkariak Erdi eta 
Hego Ameriketako Euskal Etxeen Eskualdeko Bilera ho-
netan bildu zarete, 2019an Bilbon egingo dugun Euskal 
Gizataldeen Mundu Batzarraren aurretik.

Izan zirelako gara eta garelako izango dira.

Azkeneko 82 urte hauetan, Eusko Jaurlaritzak beti izan 
du gertu, eta beti jarraitu du gertutik, euskal komunitatea 
mundu zabalean.

Euskal etxe guztien ateak beti egon dira irekita. 

Eusko Jaurlaritzak elkarlanean dihardu euskal gizatal-
deekin, sortu zenez geroztik eta era artikulatuago batean 
1994ko maiatzaren 27an Kanpoko Euskal Gizataldeeki-
ko Harremanetarako Legea onartu zenetik. 

Ia 25 urteko indarraldian, Legeak aukera eman digu kan-
poko euskal gizataldeen sarea zabaldu, handitu eta 
indartzeko. 

Gaur egun, sareak biltzen ditu 25 herrialdetako 191 eus-
kal etxe eta 36.000 bazkide.  

Euskal etxe kopuru handiena Erdi eta Hego Ameriketan 
dago; bereziki, hemen, Argentinan.

Bilkura honetan, gogoeta egitea eta etorkizunari be-
giratzea dagokigu. Gure estrategia berriz pentsatzea. 
Gizartea eta migrazio mugimenduak aldatzen ari dira. 

ESKUALDEKO BILERA ERDI ETA 
HEGOALDEKO AMERIKA

bidez ere (Europa, Asia eta Ozeaniako eskualdeko bilera, 
eta San Franciscon egin den Mexiko, AEB, Kanada eta 
Saint Pierre et Miqueloneko eskualdeko bilera). Mun-
du Batzarrean, 2019-2022 urteetarako jardun lerroak 
zehaztuko ditugu. 

Gogoeta eta lan partekatuaren emaitza gisa, Euskadin 
lehen urratsak egiten ari den egitasmo bat aurkeztu nahi 
dizuet, eta laguntza ere eskatu nahi dizuet, egitasmo ho-
rretan aurrera jarraitzeko. 

Aurreko Mundu Batzarrean ateratako ondorio batetik 
abiatu gara: kanpoko euskal komunitateen antolakuntza, 
garapena eta etorkizuna Euskadiren antolakuntzaren, 
garapenaren eta etorkizunaren berezko parte dira. 

Euskal gizataldeak Euskadiren historia, oraina eta etor-
kizunaren parte zarete, eta horregatik egokitu dugu atal 
bat Bilboko gure Artxibo Historikoan kanpoko euskal gi-
zataldeen memoria eta historian zehar eginiko lana ja-
sotzeko.   

Mundu digitalean bizi garen honetan, laguntza txiki bat 
eskatu nahi dizuegu: hala nahi baduzue eta inolako be-
tebeharrik gabe, zuen ustez egitasmo honetarako inte-
resgarriak izan daitezkeen dokumentuak, argitalpenak, 
objektuak, ikus-entzunezko materiala, gutunak edo ar-
gazkiak bidaltzea Kanpoan den Euskal Komunitatearen-
tzako Zuzendaritzari.

Helburua da Euskal Emigrazioaren Funtsa sortzea eta 
funts hori gure diasporako pertsonen eta oro har euskal 
gizartearen esku jartzea, baita ikertzaileen esku ere, eus-
kal lurraldeetatik kanpoko historia aberats hori aztertze-
ko eta zabaltzeko aukera izan dezaten.

Egitasmoaren xedea da gure memoria, historia eta jar-
duera osoa babestu eta zabaltzea.

Gaur egun Euskal Herritik irtetea erabakitzen duten 
gazteek beste behar batzuk dituzte, eta ez dira XIX. 
mende amaierako euskaldunen, 1939ko erbesteratuen 
edo XX. mendeko 40-60ko hamarraldietako langileen 
behar berberak. XXI. mendeko gizarteak beste behar 
batzuk ditu.

Euskal etxeek jakin behar dute egoera eta errealitate be-
rrietara egokitzen. Topaketa honek gure itsasargia izan 
behar du, gure ibilbidea zehaztu eta elkarrekin aurrera 
jarraitzeko.

Euskal etxeok bi desafio dituzue: zabaltzea eta integra-
tzea. Euskarak, dantzak, gastronomiak, kirolak, kultu-
rak… beste gizarteetatik bereizten gaituzte, eta lanean 
ari zarete horiek guztiak ezagutarazi eta zabaltzeko. 
Gainera, euskal etxeok zuen jarduera integratzen duzue 
harrera egin dizueten kulturan eta gizartean, eta haien 
parte zarete.  

Bilkura honetan, ideiak trukatu eta elkarrekin lan egin 
duzue, erantzukizun bikoitz horren esperientzia parteka-
tu eta bertatik bertara ezagutzeko zuen euskal etxeetan 
egiten ari diren hainbat jarduera arrakastatsu. 

Bilkura honetan, gainera, aztergai izan dituzue ere 
euskal etxe guztiek dituzten kezkak: belaunaldi txan-
daketa, boluntarioen lana, hizkuntzaren eta kulturaren 
transmisioa, erakundearen finantzaketa eta haren jar-
duerak. 

Zuen gogoetak eta ondorioak interesatzen zaizkigu. 
Zuen proposamenak eta irtenbideak.

Eusko Jaurlaritzan, lanean ari gara urtearen azken hi-
ruhilekoan egitekoa den 2019ko Mundu Batzarraren 
prestakuntzan, gaurko ekarpenen bidez elikatuko dugu-
na, baita beste bi eskualde bileretan eginiko ekarpenen 

Ekimen honen bidez, geure ekarpena egingo diogu 
DIASPORIZATU! helburuari. Azken Mundu Batzarraren 
lema izan zen, eta oso presente dugu Eusko Jaurlaritzan.

Amaitzera noa.

Berriro ere zoriondu nahi nituzke irailaren 8an ospatu 
genuen Euskal Diasporaren lehen Egunean parte hartu 
zuten euskal etxe guztiak. 

Egun garrantzitsua izan zen, eta gure esku dago jarrai-
pena ematea egun horri eta haren espirituari: “Diaspori-
zatu!”; hau da, balioa ematea, bai Euskadin bai zuen ko-
munitateetan, euskal etxeok munduaren luze-zabalean 
egiten duzuen lanari.

Bukatzeko, esker oneko mezu bat. 

Eskerrik asko zuen lanarengatik! Eskerrik asko zuen ke-
menarengatik! Eskerrik asko zaudeten tokietan Euskadi-
ren arima bizirik mantentzeagatik! 

Euskal Etxeek dirauten bitartean Euskadi bizirik egongo 
da ere non nahi. 

Diasporaren Eguneko leloa zioen bezala: “Euskadi zugan 
bizi da!” Zuengan bizi da! 

Badugu lana, baditugu proiektuak, eta elkarrekin eraiki-
tzeko etorkizun bat. 

Euskal Herriak aurrera darrai.  

Eskerrik asko!

ESKUALDEKO BILERA ERDI ETA 
HEGOALDEKO AMERIKA

99




